
Экономикалық реформа және аймақтық даму

комитетінің кеңейтілген отырысына 

Вице-министр А. Идырысовтың тезистері

2023 жылғы 6 маусым, 10: 30

ҚР Парламенті Мәжілісі, каб. А-312
Қайырлы күн, құрметті әріптестер!

2022 жылы тасымалданған жолаушылар саны 11 млн. құрады., бұл өткен жылдың көрсеткішінен 17% - ға артық (2021 жылы - 9,4 млн.жолаушы). Жалпы, пандемия басталғаннан бері жолаушылар ағыны 2 есеге артты.

Анықтама: 2019 жылы - 8,6 млн. жолаушы, 2020 жылы - 5,5 млн. жолаушы.

Мәселен, ағымдағы жылдың 4 айында 3,6 млн. жолаушы тасымалданды, бұл өткен жылдың көрсеткішінен 38% – ға артық (2022 жылдың 4 айы-2,6 млн.жолаушы).

Баға белгілеу бөлігінде халықаралық тәжірибеге сәйкес авиабилеттерге баға белгілеу заңмен реттелмейтінін атап өткен жөн. Баға белгілеудің нарықтық механизмі (сұраныс, ұсыныс) қолданылады. Қазақстандық авиакомпаниялар авиабилеттерге баға белгілеу кезінде динамикалық баға белгілеу жүйесін қолданады.

Тариф құрылымындағы негізгі үлестер отын шығындары (32%), пайдалану шығындары (18%), ӘК лизингі (18%) және әуежайға қызмет көрсету (13%), еңбекақы төлеу қоры (6%) болып табылады.

ӘК сатып алу немесе лизингқа алу, авиакомпаниялар шығыстарының шамамен 80%-ы шетел валютасында жүргізілетінін айта кету қажет. Бұл ретте авиакомпания табысының 80 % - ға жуығы теңгемен алынады. Осыған байланысты, өз шығындарын жабу үшін авиакомпаниялар валюта бағамының қысымына байланысты билеттердің құнын түзетуге мәжбүр. Соңғы 5 жылда валюта бағамы 327 теңге/доллардан (2018 ж.) 447 теңгеге (2023) дейін көтерілді. 

Әуе билеттерінің бағасына әсер ететін бірінші себеп-сұраныстың артуы.

Әуе көлігіндегі карантиндік-санитариялық және басқа да шектеулердің алынуына байланысты 2022 жылдан бастап әуе тасымалдарына сұраныстың күрт өсуі байқалады, бұл өз кезегінде әуе билеттерінің құнына әсер етеді.

Екінші себеп - тасымалдау көліктерінің тапшылығы

Мысалы, 2019 жылы ӘК паркі 68 ұшақты құрса, ағымдағы жылы – 90 ұшақты құрады.

ӘК сатып алу-бұл капиталды қажет ететін процесс. 

Жолаушылар ағынының күрт өсуі тасымалдау сыйымдылығын толық көлемде қамтамасыз етуге мүмкіндік бермейтінін айта кету жөн. Бұл үрдіс бүкіл әлемде байқалады.

Анықтама: 2022 жылы 14 ӘК, ағымдағы жылы – 13 ӘК, 2024-2025 жылдары – 29 ӘК сатып алынды.

Ағымдағы жылы тасымалдау сыйымдылығы 2019 жылмен салыстырғанда 51% - ға ұлғайды. Осылайша, 2019 жылдан 2025 жылға дейін (+53%) тасымалдау сыйымдылығын екі есе арттыру көзделген.

Үшінші себеп-ұшақтардың қымбаттығы, бөлшектердің және қызмет көрсетудің жоғары бағасы
Соңғы 3 жылда орташа есеппен 35-40% өсім байқалды, бұл өз кезегінде әуе билетінің құнына да әсер етеді.

Анықтама үшін: «Boeing» корпорациясы ӘК каталогтық құнын 35% - ға арттырды.

Төртінші себеп-жанармай тапшылығы

2022 жылы МӨЗ өндіру (648 мың тонна) мен тұтыну (806 мың тонна) арасында - 19% теңгерімсіздік байқалды.

Негізгі ресурс ұстаушыдан авиаотын көлемінің төмендеуі нәтижесінде авиаотынның орташа өлшенген бағасы 7,5% - ға (50 АҚШ доллары) ұлғайтылды.

Осыған қарамастан, жоғарыда көрсетілген себептерге қарамастан, қазақстандық авиакомпаниялардың авиабилеттерінің құны долларлық баламада өзгерген жоқ, сондай-ақ ішкі маршруттар бойынша авиабилеттердің бағасы қазіргі уақытта 2021 жылғы қараша деңгейінде қалып отыр.

Мысалы, 2021 жылы Астана – Алматы бағыты бойынша билеттің орташа құны – 57 АҚШ доллары (24 567 теңге), 2022 ж. – 58 АҚШ доллары (26 448 теңге), 2023 ж. – 60 АҚШ доллары (26 820 теңге).

Анықтама: Еуропа мен Ресей Федерациясындағы билеттер бағасы бойынша кейс келтірсек. Келесі аптада Еуропаға іссапар жоспарланған. Мәселен, «LOT Polish Airlines» әуекомпаниясының Рига – Варшава бағыты бойынша әуе билетінің құны (арақашықтық 678 км.) 80 764 теңгені құрайды, «Аэрофлот» әуекомпаниясының Мәскеу – Санкт-Петербург бағыты бойынша салыстыру үшін (арақашықтық 703 КМ.) - 41 759 теңге (қайтарылмайтын тариф, багажсыз), ал «Эйр Астана» әуекомпаниясының Алматы – Астана бағыты бойынша әуе билеті құны (арақашықтық 1 231 км.) 15 037 теңгеден 58 672 теңгеге дейін ауытқиды. Яғни, Қазақстанда билеттің бағасы Еуропа мен Ресей Федерациясына қарағанда неғұрлым төмен.

Жалпы, авиабилеттердің бағасы мемлекеттік реттеуге жатпайды. 

Сол кезде, егер авиакомпания бағаны негізсіз көтерсе, ҚР Кәсіпкерлік кодексіне сәйкес ҚР БҚА монополияға қарсы ден қою шаралары қолданылады.

2022 жылы «Эйр Астана» авиакомпаниясының қызметін тексеру қорытындысы бойынша ҚР БҚА (бәсекелестікті қорғау агенттігі) Бас прокуратурамен бірлесіп отын алымын негізсіз қолдану анықталды. «Эйр Астанаға» қатысты шамамен 5 млрдр теңгеге әкімшілік хаттама жасалды. қазіргі уақытта сот талқылаулары жүргізілуде.

2023 жылғы 30 мамырда ҚР Үкіметінің кеңейтілген отырысында динамикалық баға белгілеуді қолдану мәселесі талқыланды. Қорытындысы бойынша ҚР БҚА-мен бірлесіп, ең жоғары табыс алу үшін жоғары сұранысты пайдалану мүмкіндігін шектеу бөлігінде динамикалық баға белгілеуді қолдану мәселесін пысықтау тапсырылды.

Қазіргі уақытта динамикалық баға белгілеу қағидатын реттейтін нормативтік құқықтық актіні әзірлеу бойынша Бас көлік прокуратурасымен және ҚР БҚА-мен жұмыс тобы құрылды.

Министрлік жұмысындағы азаматтық авиация саласының негізгі басымдығы ұшу қауіпсіздігі болып табылады.

Бұл ретте, Министрлік рейсті кешіктіру/тоқтату кезінде авиакомпаниялардың жолаушылар алдындағы жауапкершілігін күшейту жөнінде шаралар қабылдауда.

Әуе тасымалдаушысының кінәсі танылған жерде біз шаралар қабылдаймыз және әкімшілік жауапкершілікке тартамыз. 2022-2023 жылдары 14 әкімшілік іс бойынша жалпы сомасы шамамен 40 млн. теңге құрайтын айыппұлдар.салынды.
Азаматтардың, балалардың әлеуметтік осал санаттары үшін авиабилеттерге тариф белгілеуге келетін болсақ, қазіргі уақытта қазақстандық авиакомпаниялар Қазақстан Республикасының қолданыстағы заңнамасына сәйкес балалар үшін 50% жеңілдік қолданады, мүгедек балалар мен еріп жүретін адамдар үшін қазақстандық авиакомпаниялар жеке жүгінген кезде жеңілдіктер бередуді қарастырады.
Анықтама: «Эйр Астана» авиакомпанисы мүгедектерге арналған жеңілдікті тарифтер мен жеңілдіктер; «SCAT» - жылына 1 рет ішкі бағыттар бойынша мүгедек балаларға 100% жеңілдік, «Qazaq Air» -Басқарма төрағасының шешімі бойынша ауыр науқас балаларға және мүгедек балаларға жеңілдіктер.

Мүмкіндігі шектеулі жолаушылардың әуежай инфрақұрылымына қолжетімділігі қолданыстағы заңнамаға сәйкес қамтамасыз етілген, барлық әуежайларда пандустар, тактильді жолдар, Брайль пиктограммалары мен көрсеткіштері, тұрақ орындары, жабдықталған дәретхана бөлмелері, шақыру түймелері, ӘК бортында арбаны тегін тасымалдау мүмкіндігі, ӘК бортына отырғызу басым тәртіппен жүзеге асырылады.

Ірі әуежайларда (Астана, Алматы, Ақтау, Түркістан) АМБУЛИФТТЕР бар, ҚР барлық әуежайларында жоспарлы түрде 100% - ға дейін жабдықталатын болады.

Анықтама үшін: Қостанай қаласында «SCAT» әуекомпаниясымен «аутизммен» баланы жібермеу бойынша резонанстық жағдайға қатысты біз әкімшілік іс қозғадық. «SCAT» әуекомпаниясы ӘҚБтК-нің 571-бабын бұзғаны үшін әкімшілік жауапкершілікке тартылатын болады (халықаралық тасымалдау ережелерін бұзу).

«SCAT» авиакомпаниясы қызметкерлермен тиісті жұмыс жүргізді, құқық бұзушылыққа тікелей жол берген қызметкер жұмыстан шығарылады.

2023 жылғы 2 маусымда «жанұя» отбасын қолдау орталығында мүгедек балалардың ата-аналарымен және «Бақытты Шаңырақ» ҚҚ мүшелерімен кездесу өтті, оның барысында мүгедек балалар мен олармен бірге жүретін адамдар үшін әуе сапарларына жеңілдіктер мәселесі талқыланды.

ҚР ЕХӘҚМ бірлесіп мүгедектерді әлеуметтік қолдауды жақсартатын мемлекеттік бағдарлама әзірленуде, оның ішінде мүгедек балалар мен олармен бірге жүретін адамдар үшін авиабилеттерге жеңілдіктер беру мәселесі көзделетін болады («kids go free» - ҚР МСМ үлгісі бойынша). Осы жұмыс аясында Министрлік белсенді қатысады.

Анықтама: қолданыстағы заңнамада әуе сапарларына жеңілдіктер беру регламенттелмеген.

ҚР ЕХӘҚМ әлеуметтік көмек көрсету бөлігіндегі уәкілетті ведомство болып табылады.

Теміржол көлігі

Қолданыстағы заңнамада 15 жастан асқан барлық топтағы мүгедектер үшін әлеуметтік маңызы бар қатынастар бойынша жол жүруге 50% жеңілдіктер және 7 жастан 15 жасқа дейінгі мүгедек балалар үшін балалар тарифінің 50%  құрайды.

Қосымша, мамандандырылған купесі бар вагондар бар коммерциялық маршруттар бойынша (мүмкіндігі шектеулі адамдардың жол жүруі үшін) мүгедектігі бар адамдарға, мүгедек балаларға, оның ішінде еріп жүретін адамдарға жеңілдік беріледі:

- барлық Тальго жолаушылар пойыздарына 70% мөлшерінде; 

- стандартты вагондардан құрылған Жолаушылар пойыздарына 50% мөлшерінде.

Сонымен қатар, Ұлы Отан соғысының қатысушылары мен мүгедектеріне, тыл еңбеккерлеріне және еңбек майданының қатысушыларына темір жол көлігімен 2023 жылға тегін жол жүру беріледі.

Өз тарапынан осы мәселе бойынша жан-жақты көмек көрсетуге дайын екендігін білдіргім келеді.
